
He nama waea kore 
ohotata hou mō  
Ngā Pirihimana
Hei āwhina kia noho haumaru rawa a 
Aotearoa, kua whakaurua e mātau tētahi 
āhuatanga hou hei whakapā atu ki Ngā 
Pirihimana mō ngā take kore ohotata: 
waea atu ki 105, haere rānei ki  
105.police.govt.nz

Atu ki tēnei wā i waea atu ngā tāngata ki tō rātau 
teihana Pirihimana, i waea atu rānei ki 111 mēnā i hiahia 
rātau i Ngā Pirihimana. I te nuinga o te wā i waea atu 
ngā tāngata ki 111 i te mea i hiahia rātau ki te kōrero ki 
tētahi tangata ahakoa ehara i te take kōhukihuki.

Nō reira, kua whakaurua mai e mātau te 105 kia mōhio 
ai ngā tāngata me waea mai ki a mātau mō aua take 
ehara i te kōhukihuki. Me whakamahi i te 105 hei 
pūrongo i ngā mea kua pā kē mai, ā, kāore i te hiahiatia 
kia āwhinatia e Ngā Pirihimana.

Kia maumahara, i tētahi ohotata, me waea atu ki te 
111 i ngā wā katoa. 
 
Ka taea e koe te waea atu ki te 105 mā te waea pūkoro, 
waea whare rānei. He ratonga ā-motu koreutu e wātea 
ana i te ao, i te pō mā te iwi whānui o Aotearoa me ngā 
manuhiri o tāwāhi.

Ka taea anō e koe te pūrongo ā-tinana atu ki tō 
teihana paetata - kei konei mātau ki  
te āwhina i a koe.

Me whakamahi i te 105 hei pūrongo i ētahi atu 
āhuatanga ki Ngā Pirihimana kua pā kē mai.

Me whakamahi te 105.police.govt.nz 
ki te tuku pūrongo: 

Te whānako i tētahi wāhi tūmatanui
Te whānako mai i tētahi waka 
Te tūkino rawa 
Te whānako mai i te toa
Ngā taonga i ngaro
Te whiwhi rānei i ngā kōrero hou mō tētahi 
pūrongo kua tukuna kētia, te tāpiri rānei ki 
tētahi pūrongo.

Waea atu ki 111 ina: 

Kei te pā he taihara ināianei tonu - kei reira tonu 
ngā tāngata hara, kātahi anō ka wehe rānei

Kei te noho whakaraerae he tangata, kua whara 
kino rānei

Kei te noho mōrea tētahi tangata, rawa rānei

Kei te pā mai tētahi o ēnei mea ināianei tonu, 
kātahi anō pea ka pā mai

Ka kite koe i tētahi pūmate tūmatanui nunui, 
pērā i tētahi rākau e aukati ana i te rori

ko te 111 anō te nama mō te Ratonga Patu Ahi 
me te Waka Tūroro. 

Me pūrongo ki tētahi teihana Pirihimana.

